
Abstrak 

Pangalan ng Institusyon: Pamantasang De La Salle- Dasmariñas 

Titulo: Karanasang Sekswal ng mga “Babaeng- basa” sa Naic, Cavite 

Mga mananaliksik: May Ann G. Aure, Hannah L. Descallar, Mary Ann 

C. Matel at Carina Lorena C. Pacres 

Pinagmulan ng pondo: Magulang 

Badyet: Php 20,000 

Sinimulan: Hunyo, 2008    Natapos:  Marso, 2009 

 

Layunin ng pag-aaral 

 Nilalayon ng pananaliksik na ito na maisaayos at matapos ang 

pag-aaral na ito upang makapagbahagi ng mga impormasyon na 

maaaring makatulong sa mga susunod pang mananaliksik. Ito rin ay 

magsisilbing linaw sa isyu ng prostitusyon sa Naic, Cavite. Ang pag-aaral 

na ito ay isang pagtupad sa mga pangangailangan para sa titulong 

Batsilyer ng Sining sa Sikolohiya upang makapagtapos ng pag-aaral ang 

mga mananaliksik at ang tesis na ito ang siyang magsisilbing huling 

kontribusyon ng mga mananaliksik sa departamento ng sikolohiya. 

Metodolohiya 

Ito ay tumatalakay sa metodolohiya ng pag-aaral na ito. Ang 

pangunahing layunin ng pag-aaral na ito ay upang malaman at 

mabigyang-linaw ang trabaho o gawain ng mga babaeng-basa at ang 

kanilang mga kanilang mga karanasang sekswal.  

At para sa disenyo ng pananaliksik ay ginamit ng kuwalitatibong 

pagsusuri sa mga natipong datos o impormasyon mula sa kanilang mga 

kalahok. Sa pamamagitan ng pakikipanayam ng mga mananaliksik sa 

mga kalahok, nakakuha ng resultang nagpapakilala kung ang kanilang 

karanasang sekswal ay nakakatulong talaga sa kanilang pamumuhay at 

kung ano ang pangunahing dahilan at kung ano ang nagtulak sa kanila 

upang mapasok sa trabaho ng pagiging babaeng-basa. Ito ay isang 

kuwalitatibong pag-aaral kung saan ginamit ng mga mananaliksik ang 

maka-sikolohiyang pilipinong pag-aaral, kumuha ang mga mananaliksik 

ng mga impormasyon sa pamamagitan ng mga kwento na nagmula sa 

mga karanasan ng mga kalahok. 

 Gumamit ang mga mananaliksik ng maka-sikolohiyang pilipinong 

pananaliksik. Sila ay gumamit ng metodong pakapa-kapa, patanung-

tanong, pakikipagkwentuhan at pagdalaw at pakikipagpalagayang- loob. 

 Ang mga iskala ng ginamit ng mga mananaliksik ay ang una at 

ikalawang iskala, sa unang iskala ang mga mananaliksik ay gumamit ng 

pagmamasid, pagtatanung-tanong, pagdalaw-dalaw at pakikialam. Sa 

ikalawang iskala naman sila ay gumamit ng pakikitungo, pakikisalamuha 

at pakikipagpalagayang-loob. 

 

Resulta 

 Napatunayan sa pag-aaral na ito na sa murang edad nagkaroon 

iba’t ibang karanasang sekswal ang mga kalahok, ginagawa nila ito 

upang mabuhay. Wala silang mga pinagaralan kung kaya’t napasok sila 

sa ganitong trabaho, ito na lamang ang nakikita nilang paraan upang 

kumita ng pera. Dahil sa prostitusyon sila ay napariwara at sila ay 

nahaharap sa panganib. Sa kabila nito ay ginugusto pa rin nilang 

bumalik sa ganitong trabaho at wala na sa kagustuhan nilang bumalik sa 

pag-aaral.  

 

 

 

 

 

 

 

 




